
15-ը  նոյեմբերի  2012թ.
Ք. Իջևան
Օ Ր Ա Կ Ա Ր Գ
2012թ. նոյեմբերի 15-ին ժ.1200-ին կայացած մարզխորհրդի նիստի

1. ՏԻՄ ընտրությունների արդյունքներով մարզխորհրդի նոր կազմի ներկայացում 
Զեկ.` Մ.Մխիթարյան
-
ՀՀ Տավուշի մարզպետարանի աշխատակազմի ՏԻ և 
ՀԳՄ հարցերով վարչության պետ
2. 2012 թվականի աշնանային զորակոչի նախապատրաստման և կառավարության 27.05.2010 թվականի թիվ 657 որոշման կատարման ընթացքի մասին
Զեկ.` Հ.Ավալյան
-
ՀՀ Տավուշի մարզպետարանի աշխատակազմի քարտուղարության պետ
3. Մարզի համայնքների 2012 թվականի 10 ամիսների սեփական  եկամուտների կատարողականի մասին
Զեկ.` Ռ.Ներսեսյան
-
ՀՀ Տավուշի մարզպետարանի աշխատակազմի ֆինանսական 

և սոցիալ-տնտեսական զարգացման վարչության պետ 
4. Անձնավորված հաշվարկը էլեկտրոնային եղանակով  ներկայացնելն ապահովող միջոցառումների մասին
Զեկ.` Ռ.Ներսեսյան
-
ՀՀ Տավուշի մարզպետարանի աշխատակազմի ֆինանսական 

և սոցիալ-տնտեսական զարգացման վարչության պետ 
5. Գնումների գործընթացում առկա խնդիրների մասին
Զեկ.` Ռ.Ներսեսյան
-
ՀՀ Տավուշի մարզպետարանի աշխատակազմի ֆինանսական 

և սոցիալ-տնտեսական զարգացման վարչության պետ 
6. Մարզի ծննդօգնություն իրականացնող կազմակերպություններում պետական հավաստագրերի ներդրման գործընթացքի վերաբերյալ
Զեկ.` Կ.Դովլաթբեկյան
-
ՀՀ Տավուշի մարզպետարանի աշխատակազմի առողջապահության 

և սոցիալական ապահովության վարչության պետ 
7. Գյուղատնտեսական աշխատանքների 2012 թվականի արդյունքների մասին
Զեկ.` Ռ.Մելիքջանյան
-
ՀՀ Տավուշի մարզպետարանի աշխատակազմի գյուղատնտեսության 

և բնապահպանության վարչության պետ 

Ա Ր Ձ Ա Ն Ա Գ Ր Ո Ւ Թ Յ Ո Ւ Ն   Թ Ի Վ

Մ Ա Ր Զ Խ Ո Ր Հ Ր Դ Ի   Ն Ի Ս Տ Ի

15.11.2012թ.









ք.Իջևան

Նիստը վարում էր ՀՀ Տավուշի մարզպետ Ա.Ղուլարյանը.

Մարզխորհրդի 63 անդամներից ներկա էին 60-ը:

Նիստին ներկա էին  ՀՀ Տավուշի մարզպետի տեղակալները, մարզպետարանի աշխատակազմի ղեկավարը, մարզպետարանի աշխատակազմի վարչությունների պետեր, բաժինների վարիչներ: Հրավիրված էին նաև Տավուշի մարզի դատախազը, ՀՀ Ոստիկանության Տավուշի մարզային վարչության պետը, ՀՀ ԱԱԾ Տավուշի մարզային վարչության պետը, ՊՆ Լոռու կայազորի ռազմական ոստիկանության Իջևանի բաժնի պետը, մարզի տարածքային զինվորական կոմիսարները, ՀՀ ԳՆ “Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների Տավուշի մարզային կենտրոն” ՊՈԱԿ-ի տնօրենը, ՀՀ ԱՆ ՊՀՀՏ Տավուշի մարզային փորձագիտական կենտրոնի տնօրենը, մարզի հանրակրթական ուսումնական հաստատությունների տնօրենները, բուժհաստատությունների տնօրենները  և այլն:
1. ՏԻՄ ԸՆՏՐՈՒԹՅՈՒՆՆԵՐԻ ԱՐԴՅՈՒՆՔՆԵՐՈՎ ՄԱՐԶԽՈՐՀՐԴԻ 

ՆՈՐ ԿԱԶՄԻ ՆԵՐԿԱՅԱՑՈՒՄ
-------------------------------------------------------------------------------------------------------------------------------------------

/Զեկ.` Մ.Մխիթարյան – ՀՀ Տավուշի մարզպետարանի ՏԻ և ՀԳՄ հարցերով վարչության պետ/

Զեկուցողը ներկայացրեց, որ ՀՀ Տավուշի մարզպետի 25 մայիսի թիվ 49-Ա որոշման համաձայն սահմանված կարգով ս/թ սեպտեմբերի 23-ին  մարզի 54 համայնքներում կայացան ՏԻՄ ընտրություններ, ընդ որում 41 համայնքներում՝ համայնքի ղեկավարի և ավագանու անդամների, 8-ում ՝ միայն համայնքի ղեկավարի և 5 -ում՝ միայն ավագանու անդամների:

Մարզում ձևավորվել էին 80 ընտրական տեղամասեր, որոնցից թիվ 40 ընտրատարածքում՝ 49 և թիվ 41-ում՝ 31: 49 համայնքներում համայնքի ղեկավարի թեկնածուներ էին գրանցվել 124 մարդ, որից կին՝ 8-ը: Օրենքով սահմանված ժամկետներում ինքնաբացարկի դիմումներ էին ներկայացրել 25-ը: Թեղուտի և Դեղձավանի գործող գյուղապետերը չէին առաջադրվել :

Մարզի 13 համայնքներում ընտրապայքարը անց է կացվել մեկական թեկնածուներով: 49 համայնքներից 16-ում ընտրվել են համայնքի նոր ղեկավարներ, իսկ 25-ում գործող համայնքների ղեկավարները վերընտրվել են: 

46 համայնքներում կայացել են ավագանու անդամների ընտրություններ:  Թեկնածուներ էին առաջադրվել 425 մարդ, որից թիվ 40 ընտրատարածքում՝ 307, թիվ 41-ում՝ 134: Սահմանված ժամկետներում ինքնաբացարկի դիմումներ էին ներկայացրել 16 մարդ, որից թիվ 40 ընտրատարածքում 14, թիվ 41-ում՝ 2: Ընտրությունների արդյունքում ավագանու անդամներ են ընտրվել 300-ը, որից թիվ 40-ում 215, թիվ 41-ում՝ 85 :Ընտրված ավագանու անդամներից 28-ը կանայք են:

Զեկուցողը նաև նշեց, որ ընդհանուր առմամբ ՏԻՄ ընտրություններն անցել են ՀՀ Ընտրական օրենսգրքի պահանջներին համապատասխան, առանց էական խախտումների: Վստահված անձանց և դիտորդների կողմից բողոքարկման դեպքեր չեն արձանագրվել: Թեկնածուների կողմից գրանցվել է բողոքարկման 2 դեպք Արծվաբերդում և Բաղանիսում: Համապատասխան ընտրատարածքային հանձնաժողովներում կատարված վերահաշվարկի արդյունքները էական ազդեցություն չեն ունեցել ընտրությունների նախնական արդյունքների վրա: Զեկույցի վերջում նա ներկայացրեց համայնքների նորընտիր ղեկավարներին:
Տավուշի մարզպետը շնորհավորեց համայնքների նորընտիր ղեկավարներին, և հույս հայտնեց, որ նման բարդ և պատվաբեր աշխատանքը կկատարվի պատշաճ մակարդակով:
2. 2012 ԹՎԱԿԱՆԻ ԱՇՆԱՆԱՅԻՆ ԶՈՐԱԿՈՉԻ ՆԱԽԱՊԱՏՐԱՍՏՄԱՆ ԵՎ ՀՀ ԿԱՌԱՎԱՐՈՒԹՅԱՆ 27.05.2010Թ. ԹԻՎ 657-Ն ՈՐՈՇՄԱՆ ԿԱՏԱՐՄԱՆ ԸՆԹԱՑՔԻ ՄԱՍԻՆ
-------------------------------------------------------------------------------------------------------------------------------------------

/Զեկ.` Հ.Ավալյան – ՀՀ Տավուշի մարզպետարանի աշխատակազմի քարտուղարության պետ/


Զեկուցողը նշեց, որ 2012 թվականի աշնանային զորակոչը սահմանված ժամկետում, պատշաճ իրականացնելու նպատակով մարզպետի 2012 թվականի հոկտեմբերի 26-ի թիվ 94-Ա որոշմամբ հաստատված զորակոչային հանձնաժողովները իրականացնում են զորակոչի ենթակա պատանիների բժշկական հետազոտման աշխատանքները:

Աշնանային զորակոչի նախապատրաստման ընթացքը քննարկվել է ս/թ հոկտեմբերի 8-ին հրավիրված զորակոչային հանձնաժողովի նիստում, որտեղ արծարծվել են առաջացած խնդիրները, տրվել են հանձնարարականներ` դրանց վերացման ուղղությամբ:

Մասնավորապես նշվեց հետազոտման ուղարկվող զինակոչիկներին մեկ ուղեգրով մի քանի մասնագիտությունների գծով հետազոտման անհրաժեշտությունը, մարզում “Հոլտեր” ապարատի առկայության անհրաժեշտությունը:

Արդեն ավարտվում են բժշկական հետազոտման աշխատանքները, 15.10.2012թ. դրությամբ զորակոչի ենթականերից հանձնաժողով անցել են. Իջևան - 92.5%, Դիլիջան - 88%, Բերդ - 98%, Նոյեմբերյան - 94.5%: Ուղարկվել են հետազոտման. Իջևան - 70%, Դիլիջան - 36%, Բերդ - 73%, Նոյեմբերյան - 83%: Խումբ է նշանակվել. Իջևան - 29%, Դիլիջան - 22%, Բերդ - 30%, Նոյեմբերյան - 22%: Կցագրվել են. Իջևան - 84%, Դիլիջան - 89%, Բերդ - 82%, Նոյեմբերյան - 89%: 

Զեկուցողը նաև նշեց, որ վերջերս իրականացված ուսումնասիրության ընթցքում որոշ համայնքների կողմից ներկայացված ցուցակներում բացահայտվել են բացթողումներ` կցագրման ենթակա պատանիների հաշվառումն իրականացնելու ընթացքում չի հաջողվում վերջնական տեսքի բերել համայնքների գրանցամատյաններում հաշվառված և զինկոմիսարիատներ ներկայացված Ձև 2 ցուցակների նույնականացումը: Ձև 2 ցուցակները դեռևս ոչ բոլոր համայնքներն են ներկայացնում անթերի: Զինկոմիսարիատ ներկայացված Ձև 2 ցուցակներում կցագրման ենթակա անձանց լրիվ չեն ընդգրկել Գանձաքարի, Վազաշենի, Ն.Ծաղկավանի, Խաշթառակի, Աճարկուտի գյուղապետարանները և Իջևանի ու Բերդի քաղաքապետարանները:

Իջևանի քաղաքապետարանի և պետռեգիստրի կողմից ներկայացրած ցուցակների մեջ կա զգալի տարբերություն, անճշտություններ կան նաև Բերդի քաղաքապետարանի ներկայացրած ցուցակներում:

Դեռևս շարունակվում են պոլիկլինիկաների և ամբուլատորիաների կողմից թերություններով լրացված բժշկական /Ձև 1/ ձևերը ներկայացնելու ավանդույթը: Բազմիցս նշվել է, որ բժշկական ձևերը լրացվում են թերություններով, նույնիսկ դեպքեր են արձանագրվել,երբ ձևը դատարկ վիճակում կնքում են և ուղարկում զինկոմիսարիատ, չեն նշում իրականացրած պատվաստումների, պատանու տարած հիվանդությունների մասին:

Ուսումնական հաստատությունների կողմից տրված բնութագրերը գրվում են միօրինակ, չեն բնութագրում տվյալ պատանու ընդունակություններն ու նախասիրությունները:
Անհրաժեշտ բարձրության վրա չէ ուսումնական հաստատություններում ռազմահայրենասիրական դաստիարակության մակարդակը: Համեմատաբար քիչ են լուսաբանվում ռազմահայրենասիրական թեմաներով միջոցառումները:

Հաճախակի բարձրացվում է նաև ուսումնական հաստատություններում ռազմագիտության դասասենյակների, ուսումնական զենքի, տեսադիտակտիկ նյութերի ապահովման խնդիրը, սակայն այստեղ ևս անելիքներ կան` բավարար համարելու համար: 
Զեկուցողը նշեց, որ “Զորահավաքային նախապատրաստության և զորահավաքի մասին” Հայաստանի Հանրապետության օրենքով ամրագրված է, որ զորահավաքային նախապատրաստությունը զինված ուժերում, պետական ու տեղական ինքնակառավարման մարմիններում, ձեռնարկություններում, հիմնարկներում, կազմակերպություններում խաղաղ ժամանակ իրականացվող միջոցառումների համակարգ է, որը նպատակ ունի հանրապետության ու նրա վարչատարածքային միավորները նախապատրաստել զինված հարձակումից պաշտպանելու, պատերազմի ժամանակ տնտեսության և բնակչության պահանջները բավարարելու համար:

Զինապարտների հաշվառումը պատշաճ մակարդակով իրականացնելու նպատակով ՀՀ կառավարության 2010 թվականի մայիսի 27-ի թիվ 657-Ն որոշմամբ հաստատվել է զինվորական հաշվառման կարգը, որի 14-րդ հոդվածում նշվում է, որ զինապարտների զինվորական հաշվառման լրիվությունն ապահովելու նպատակով պետական և տեղական ինքնակառավարման մարմինները, անկախ կազմակերպական-իրավական ձևից գործատու կազմակերպություններն ու ուսումնական հաստատությունները վարում են աշխատող կամ սովորող, տեղական ինքնակառավարման մարմինները` նաև համայնքում բնակվող համայնքում հաշվառված կամ չհաշվառված` սակայն փաստացի բնակվող /1 ամսից ավելի/,  զինապարտների վերաբերյալ գրանցամատյան /համաձայն Ձև 1/, ըստ տարեթվերի և այբբենական հերթականությամբ, որում գրառվում են զինապարտների ազգանունը, անունը և հայրանունը, ծննդյան օրը, ամիսն ու տարին, բնակության վայրի հաշվառման հասցեն /եթե հաշվառված չէ, սակայն բնակվում է համայնքում` փաստացի բնակության վայրը, օրը, ամիսը և տարին, կրթությունը, ուսման և աշխատանքի վայրը, պաշտոնը, տարածքային զինկոմիսարիատում կցագրման օրը, ամիսն ու տարին, տարածքային զինկոմիսարիատում պահեստազորում հաշվառվելու օրը, ամիսն ու տարին,բնակության վայրի հաշվառումից հանվելու օրը, ամիսն ու տարին, ծառայությունը զինված ուժերում և այլ զորքերում ու ժամկետը կամ պարտադիր զինվորական ծառայության զորակոչից տարկետման հիմքը և ժամկետը, ամրագրված լինելը: Գրանցամատյանը վարվում է առանձին գրքով, որը գործավարության համար սահմանված կարգով կարվում է և կնքվում, էջերի քանակը համարակալվում է: Գրանցամատյանը կարող է վարվել նաև էլեկտրոնային տարբերակով:

ՀՀ զինվորական կոմիսարի պաշտոնակատարի 2012 թվականի հոկտեմբերի 10-ի թիվ 2/4229 գրությամբ նշվել է, որ որոշ մարզերում ՀՀ կառավարության թիվ 657 որոշման պահանջները հստակ չեն կատարվում: Մեր ուսումնասիրություններից պարզվել է, որ մարզի բոլոր համայնքներում զինապարտների հաշվառման գրանցամատյանները առկա են թղթային տարբերակներով, որոշ համայնքներում էլ նաև էլեկտրոնային տարբերակով, իսկ Իջևան քաղաքում` միայն էլեկտրոնային տարբերակով:

Գրանցամատյանները վարվում են հիմնականում սահմանված կարգին համապատասխան, սակայն որոշ համայնքներում այն իրականացվում է որոշակի շեղումներով, օրինակ էջակապերը չեն կնքվել, անուն, ազգանունները գրվում են փոքրատառերով, չի պահպանվում այբբենական կարգը, բացակայողների վերաբերյալ դուրս գալու կամ վերադառնալու ամսաթվերը երբեմն չեն գրանցվում:

Չնայած վերը նշված թերություններին, վերջին ժամանակներս շոշափելի աշխատանք է կատարվել զինապարտների հաշվառման գործը կազմակերպելու ուղղությամբ: Արդեն յուրաքանչյուր ամիսը մեկ անգամ համայնքները պարտաճանաչ զինկոմիսարիատների հետ ճշտում են բացակա զինապարտների ցուցակները, որը զինկոմիսարիատներին հնարավորություն է տալիս համապատասխան փոփոխություններ կատարելու կցագրված զինապարտների ցուցակներում: Այս հարցում դեռևս դժվարություն կա Իջևան քաղաքում, չնայած էլեկտրոնային գրանցամատյանի առկայությանը, ռեսուրսների շարժը դեռևս անվերահսկելի է: Խնդիրը կայանում է նրանում, որ թաղային լիազորների ինստիտուտը չունի իրավական հիմք, չկան գործող համատիրություններ: Քաղաքը բաժանված չէ համապատասխան երթուղիների, կոնկրետ պատասխանատուներ չկան, որոնք պետք է վերահսկեն ռեսուրսների շարժը, այս պայմանները ապահովելու դեպքում քաղաքապետարանի կողմից հնարավոր կլինի վերահսկել շարժը: Վերջին ուսումնավարժանքի ժամանակ մենք ականատես էինք փաստին, երբ հնարավոր չեղավ առաջադրանքը կատարել:

Մարզպետարանի աշխատակազմից վարչական հսկողություն իրականացնող խմբի կողմից պարբերաբար ուսումնասիրություններ է կատարվում գրանցամատյանների վարման նկատմամբ, արձանագրված թերությունների վերաբերյալ տրվում է հանձնարարական, ստուգվում կատարման ընթացքը:

ՀՀ կառավարության 2010 թվականի մայիսի 27-ի թիվ 657-Ն որոշման պահանջները կատարելու նպատակով, ՀՀ փոխվարչապետ, տարածքային կառավարման նախարարի 2010 թվականի սեպտեմբերի 25-ի թիվ 01/17/1762-10 հանձնարարականի համաձայն ՀՀ Տավուշի մարզպետի 2010 թվականի մարտի 18-ի թիվ 263 և մարտի 26-ի թիվ 441 գրություններով առաջարկվել է համայնքների ղեկավարներին` զինապարտների գրանցամատյաններ վարող համայնքային ծառայողների պաշտոնների անձնագրերում ամրագրելու համապատասխան դրույթները, սակայն որոշ համայնքներում նշված ամրագրումը չի կատարվել, օրինակ` Լուսաձոր, Ն.Ծաղկավան, Բերքաբեր, Աճարկուտ համայնքները: 2012 թվականի նոյեմբերի 9-ին 3-րդ բանակային կորպուսում կայացած խորհրդակցության ժամանակ, որն անց էր կացնում ՀՀ ԶՈՒ ԳՇ պետի տեղակալ, գեներալ-մայոր Լ.Մնացականյանը, քննարկվեց ՀՀ զինված ուժերը շարքային կազմի պայմանագրային զինծառայողներով համալրելու միջոցառումների մասին հարցը:

Խնդիր դրվեց պահեստազորային պայմանագրային զինվորական ծառայության ընդգրկելու և հավաքագրելու գործում տեղական ինքնակառավարման մարմիններին ներգրավելու անհրաժեշտության մասին` համալրման գործընթացն արդյունավետ կազմակերպելու նպատակով բացատրական աշխատանք տանել ազգաբնակչության շրջանում:

Նշվեցին զինծառայողների սոցիալական վիճակը բարելավելու ուղղությամբ նախատեսվող մի շարք միջոցառումների մասին: 

Այժմ մարզպետարանի և զինկոմիսարիատների աշխատակիցների միջոցով աշխատանքներ են տարվում արձանագրված թերությունները վերացնելու ուղղությամբ, հուսով եմ, որ կարճ ժամանակում դրանք կշտկվեն և կշարունակվեն բնականոն աշխատանքները:

Հաշվի առնելով խնդրի կարևորությունը, զեկուցողը կոչ արեց  համայնքների ղեկավարներին ամենօրյա ուշադրության կենտրոնում պահել զինապարտների հաշվառման գործընթացը, նկատի ունենալով, որ դա երկրի պաշտպանության գործընթացի կարևոր և անհրաժեշտ գրավականն է:

Հանձնարարվեց.

1. ՀՀ Տավուշի մարզպետարանի աշխատակազմի կրթության, մշակույթի և սպորտի վարչության պետ Ա.Փաշինյանին.

· Մեկ անգամ ևս ուսումնասիրել ուսումնական հաստատություններում ռազմագիտության դասասենյակների կահավորման, զենքի պահպանման սենյակների և զենքի առկայությունը, միջոցներ ձեռնարկել դրանց ապահովման ուղղությամբ:

· Զորակոչային հանձնաժողովին ներկայացնել ուսումնական հաստատություններում ռազմահայրենասիրական դաստիարակությանն ուղղված միջոցառումների մասին տեղեկատվություն: 
· Խաշթառակի դպրոցի տնօրենին. Մեկ շաբաթվա ընթացքում ավարտել դպրոցի զենքի հարցը:
2. ՀՀ Տավուշի մարզպետարանի աշխատակազմի առողջապահության և սոցիալական ապահովության վարչության պետ Կ.Դովլաթբեկյանին.

· Միջոցներ ձեռնարկել զորակոչային բժշկական հանձնաժողովների կազմը 2013թ. հունվարի դրությամբ համալրելու ուղղությամբ:

· Զորակոչային հանձնաժողովի հաջորդ նիստում ներկայացնել բուժման մեջ գտնվող զինծառայողների բուժման ընթացքի վերաբերյալ տեղեկատվություն:

· Ուշադրություն դարձնել բուժհաստատությունների կողմից Ձև 1 տեղեկանքների սահմանված կարգով լրացնելուն:
3. ՀՀ Տավուշի մարզպետարանի աշխատակազմի ՏԻ և ՀԳՄ հարցերով վարչության պետ Մ.Մխիթարյանին.

· Մեկ անգամ ևս ստուգել համայնքներում ՀՀ կառավարության 27.05.2010թ. թիվ 657-Ն որոշման պահանջների կատարման ընթացքը և միջոցներ ձեռնարկել արձանագրված թերությունները սեղմ ժամկետում վերացնելու ուղղությամբ:

· Համայնքների ղեկավարների հետ միասին կազմակերպել հանդիպումներ տեղի բնակչությունից պայմանագրային հիմունքներով զինծառայության անցնելու ցանկություն ունեցողների հետ: 

4. Տարածքային զինվորական կոմիսարներին.

· Համայնքների ղեկավարների և իրավապահ մարմինների հետ միասին աշխատանքներ տանել կցագրման ենթակա և դեռևս չկցագրված պատանիների հայտնաբերման ուղղությամբ, միջոցներ ձեռնարկել կցագրման արդյունքները 90 տոկոս և ավելիին հասցնելու ուղղությամբ:

· 2012 թվականի աշնանային զորակոչի ընթացքի մասին պարբերաբար զեկուցել հանձնաժողովին:

5. ՀՀ Տավուշի մարզպետարանի աշխատակազմի քարտուղարության պետ Հ.Ավալյանին. 
– Հանձնարարականների կատարման վերաբերյալ զորակոչային հանձնաժողովի հաջորդ նիստին ներկայացնել տեղեկատվություն: 

· 2012 թվականի աշնանային զորակոչի ընթացքի մասին ամենօրյա զեկուցել մարզպետին:
Առաջարկվեց. 

Համայնքների ղեկավարներին. 
· ՀՀ կառավարության թիվ 657 որոշման պահանջների կատարման ընթացքում արձանագրված թերությունների վերացման համար կազմել ժամանակացույց և սահմանված կարգով վերացնել նշված թերությունները: 

· Զինկոմիսարիատների հետ միասին աշխատանքներ տանել ՀՀ ԶՈՒ պայմանագրային զինծառայողներով համալրելու ուղղությամբ: 

· Ուշադրություն դարձնել զինակոչիկների հաշվառման Ձև 2 ցուցակները անթերի ներկայացնելու վրա, բացառել սխալները: 

· Համապատասխան աջակցություն ցուցաբերել ուսումնական հաստատություններում զենքի պահպանման սենյակները կահավորելու համար:
3. ՀՀ ՏԱՎՈՒՇԻ ՄԱՐԶԻ ՀԱՄԱՅՆՔՆԵՐԻ 2012Թ. 10 ԱՄԻՍՆԵՐԻ ՍԵՓԱԿԱՆ 
ԵԿԱՄՈՒՏՆԵՐԻ ԿԱՏԱՐՈՂԱԿԱՆԻ ՄԱՍԻՆ
-------------------------------------------------------------------------------------------------------------------------------------------

/Զեկ.` Ռ.Ներսեսյան – ՀՀ Տավուշի մարզպետարանի աշխատակազմի ֆինանսական և 

սոցիալ-տնտեսական զարգացման վարչության պետ/
Զեկուցողը նշեց, որ 2012 թվականի նոյեմբերի 1-ի դրությամբ մարզի 62 համայնքների եկամուտների  փաստացի մուտքը կազմել է 1727.7 մլն. դրամ, որը նոյեմբերի 1-ի դրությամբ նախատեսված եկամուտների 93,7 %-ն  է, իսկ սեփական եկամուտների հավաքագրումը կազմել է 369.1 մլն. դրամ, կամ կատարվել է նախատեսվածի  75,8 %-ը:
Սեփական եկամուտների (հողի հարկ, գույքահարկ, տեղական տուրքեր, պետական տուրքեր, գույքի վարձակալությունից եկամուտներ)  կատարողականի վերլուծությունը ցույց է տալիս, որ ամենացածր կատարողական ունեն Պտղավան (26.5%), Դովեղ (33.0%), Նորաշեն (34.6%), Կոթի (35.9%), Վ. Կ. Աղբյուր (38.3%), Պառավաքար (39.0%), Զորական (40.9%), Ն. Կ. Աղբյուր (42.0%),  Չորաթան (44.1%), Վ. Ծաղկավան (45.5%), Նավուր (48.2%) համայնքները: Սեփական եկամուտների մինչև 60 % կատարողական ունեն թվով 26 համայնքներ (հավելված 1): Սեփական եկամուտների 100 % և ավելի կատարողական են ապահովել Իջևան, Այրում, Ոսկեվան, Աղավնավանք, Հաղարծին և Ջուջեվան համայնքները:
Մարզի համայնքների տասը ամսվա սեփական եկամուտները (հողի հարկ, գույքահարկ, տեղական տուրքեր, պետական տուրքեր, գույքի վարձակալությունից եկամուտներ)   2011թ. նույն ժամանակահատվածի համեմատությամբ ավել է հավաքագրվել 16.3 մլն. դրամով, բացառությամբ հողի հարկի, որի մասով պակաս է հավաքագրվել 17.8 մլն. դրամ
Հողի հարկի ամենացածր կատարողական ունեցող համայնքներից են  Նորաշեն (4.7%), Պտղավան (16.2%), Կոթի (18.8%), Ն. Կ. Աղբյուր (19.8%),  Դովեղ (21.4%), Վ. Կ. Աղբյուր (23.2%), Գանձաքար (29.1%), Պառավաքար (30.1%) համայնքները (հավելված 2): Հողի հարկի 100 % և ավելի կատարողական են ապահովել Դիլիջան Հաղարծին, Վազաշեն,  Ոսկեվան համայնքները: 

Զեկուցողը նշեց նաև, որ ուսումնասիրությունները ցույց են տալիս, որ համայնքների որոշ մասը դեռևս շարունակում են հողի հարկի հաշվառումն իրականացնել թղթային կրիչներով (գրքերով), որի արդյունքում իրենց մոտ առկա փաստացի տվյալները չեն համապատասխանում ավտոմատացված տեղեկատվական համակարգի տվյալներին: 
«Գույքահարկի եվ հողի հարկի գծով առաջացած ապառքների մասին» ՀՀ օրենքով սահմանված արտոնության ժամկետից մնացել է 1,5 ամիս: Համայնքների ղեկավարներին առաջարկվում է կարճ ժամանակահատվածում հողի հարկի տեղեկատվական բազաներում կատարել ճշգրտումներ, բնակչության շրջանում տանել բացատրական աշխատանքներ, որը կապահովվի 2012 թվականի տեղական բյուջեով նախատեսված հողի հարկի կատարմանը և բնակչությանը հնարավորություն կտա ազատել հաշվարկված տույժերից ու տուգանքներից: 

Հողի հարկի բազաների ճշգրտումը նաև հնարավորություն կտա 2013 թվականի համար հողի հարկը նախատեսել ճշգրիտ և իրատեսական:

Առաջարկվում է համայնքների ղեկավարներին ամենօրյա հետևողական աշխատանք տանել սեփական եկամուտների հավաքագրման մակարդակը բարձրացնելու ուղղությամբ, որը կապահովի տեղական բյուջեներով նախատեսված ծախսերի կատարմանը և տարեվերջին գերածախսեր չեն առաջանա:

2012 թ. նոյեմբերի 1-ի դրությամբ մարզի համայնքներն ամբողջությամբ վճարել են համայնքների աշխատակազմերի և ենթակա հիմնարկների ընթացիկ տարվա աշխատավարձերը: 

ՀՀ Տավուշի մարզպետի 2012 թվականի հոկտեմբերի 8-ի թիվ 01/09.1/4132-12 գրությամբ համայնքների ղեկավարներին էր տրամադրվել «Հայաստանի Հանրապետության 2013 թվականի պետական բյուջեի մասին» ՀՀ օրենքի նախագծով համայնքների բյուջեներին հատկացվելիք ֆինանսական համահարթեցման դոտացիաների նախնական գումարները և առաջարկվել էր «Տեղական ինքնակառավարման մասին» ՀՀ օրենքի 55-րդ հոդվածի համաձայն երկամսյա ժամկետում սահմանված կարգով տեղական բյուջեների նախագծերը ներկայացնել ավագանիների քննարկմանը և հաստատմանը: 
Ավարտելով իր զեկույցը Ռ.Ներսեսյանը նշեց, որ ՀՀ Տավուշի մարզպետարանը պատրաստ է մարզի համայնքներին ցուցաբերելու մեթոդական և խորհրդատվական օգնություն: 
ՀՀ Տավուշի մարզի համայնքների 2012 թվականի տեղական բյուջեների սեփական եկամուտների տասը ամիսների կատարողականների մասին զեկույցն ընդունվեց ի գիտություն:
Առաջարկվեց.

Մարզի  համայնքների ղեկավարներին`

· Սեղմ ժամկետում հողի հարկի բազաներում կատարել ճշգրտումներ:
· Հետևողական աշխատանքներ տանել համայնքների միությունների հետ «Գույքահարկի եվ հողի հարկի գծով առաջացած ապառքների մասին» ՀՀ օրենքով նախատեսված փոփոխությունները իրականացնելու համար:
4. ԱՆՁՆԱՎՈՐՎԱԾ ՀԱՇՎԱՐԿԸ ԷԼԵԿՏՐՈՆԱՅԻՆ ԵՂԱՆԱԿՈՎ ՆԵՐԿԱՅԱՑՆԵԼՆ 

ԱՊԱՀՈՎՈՂ ՄԻՋՈՑԱՌՈՒՄՆԵՐԻ ՄԱՍԻՆ

-------------------------------------------------------------------------------------------------------------------------------------------

/Զեկ.` Ռ.Ներսեսյան – ՀՀ Տավուշի մարզպետարանի աշխատակազմի ֆինանսական և 

սոցիալ-տնտեսական զարգացման վարչության պետ/
Զեկուցողը ներկայացրեց, որ «Եկամտային հարկի մասին» ՀՀ օրենքն ուժի մեջ է մտնում 2013 թվականի հունվարի 1-ից: Հարկային գործակալները պարտավոր են յուրաքանչյուր ամսվա համար այդ ամսվան հաջորդող ամսվա 20-ից ոչ ուշ, բացառապես էլեկտրոնային եղանակով հարկային մարմին ներկայացնել սահմանված ձևի եկամտային հարկի ամփոփ հաշվարկ: Եկամտային հարկը պետական բյուջե է վճարվում ֆիզիկական անձանց եկամուտների հաշվարկմանը հաջորդող ամսվա 20-ից ոչ ուշ: «Եկամտային հարկի մասին» ՀՀ օրենքի կիրարկումն ապահովելու նպատակով ՀՀ կառավարության 2012 թվականի սեպտեմբերի 13-ի թիվ 1202-Ա որոշումով ընդունվել է անձնավորված հաշվարկը (գրանցման հայտը) էլեկտրոնային եղանակով գրանցելն ապահովող միջոցառումների ժամանակացույց: ՀՀ կառավարության վերը նշված որոշման 7-րդ կետի 1-ին ենթակետի համաձայն ՀՀ Տավուշի մարզպետի 2012 թվականի հոկտեմբերի 3-ի թիվ 91-Ա որոշմամբ ձևավորվել է աշխատանքային խումբ, մարզի տարածքում ժամանակացույցով նախատեսված միջոցառումների իրականացման արդյունավետությունը բարձրացնելու, մարզի տարածքում գործունեություն իրականացնող գործատուներին մինչև ս/թ նոյեմբերի 30-ը նույնականացման քարտերի ստացումն ապահովելու նպատակով:

Եկամտային հարկի և կուտակային վճարի անձնավորված հաշվարկը էլեկտրոնային եղա​նա​​կով ներկայացնելու համար հարկ վճարողը (հարկային գործակալի կողմից ներկայացվող անձնավորված հաշվարկը և գրանցման հայտը ստորագրելու իրավասություն ունեցող հարկային գործակալի լիազորած անձը) պետք է ստանա էլեկտրոնա​յին թվային ստորագրություն (նույնականացման քարտ): Նույնականացման քարտը ՀՀ քաղաքացու ինքնությունը և ՀՀ քաղաքացիությունը հա​վաս​տող փաստաթուղթ է, որը նախատեսված է ՀՀ տարածքում օգտագործելու համար: Այն պա​​րունակում է տվյալների էլեկտրոնային պահոց, որը ներառում է քաղաքացու` «Նույնա​կա​նացման քարտերի մասին» ՀՀ օրենքով նախատեսված տվյալները, այդ թվում` էլեկտ​րո​նա​յին թվային ստորագրություն:
ՀՀ քաղաքացին նույնականացման քարտ ստանալու համար կարող է դիմել ցանկացած անձ​​նագրային ծառայություն կամ ՀՀ ոս​տի​կա​նութ​յան անձնագրային և վիզաների վարչություն` անկախ անձի հաշվառման վայրից: 

Նույնականացման քարտը տրվում է դիմումը և անհրաժեշտ փաստաթղթերը  ներկայացնելու օրվան հաջորդող 15-րդ աշխատանքային օրը կամ քաղաքացու ցանկությամբ առավել սեղմ ժամկետներում` գանձ​վող վճարի դիմաց (ներկայումս առավել սեղմ ժամկետում գանձվող վճարի դիմաց նույ​նա​կա​նացման քարտ տրամադրելու ծառայությունը գործում է Երևան քաղաքի անձնագրային ծառայություններում` 1 աշխատանքային օրվա ընթացքում տրամադրվելու դեպքում գանձ​վող վճարի չափը 20.000 դրամ է, իսկ 3 աշխատանքային օրվա ընթացքում` 10.000 դրամ): 
Նույնականացման քարտը ստանալուց հետո, հարկ վճարողը (հարկային գործակալի կողմից ներկայացվող անձնավորված հաշվարկը և գրանցման հայտը ստորագրելու իրավասություն ունեցող հարկային գործակալի լիազորած անձը) դիմում է ՀՀ կառավարությանն առընթեր պետական եկամուտների կոմիտեի սպա​սարկ​ման կենտրոններ կամ հարկային տեսչությունների սպասարկման բաժիններ՝ օգտ​վողի անուն և գաղտնաբառ ստանալու համար:

Մարզպետարանի շենքում կահավորվել է համապատասխան աշխատասենյակ մարզային պատասխանատուների համար, որն ապահոված է համակարգչով, ինտերնետ կապով և հեռախոսահամարով:

Նա նաև նշեց, որ մարզպետարանի, մարզպետարանի ենթակայության կազմակերպությունների, համայնքների և համայնքային ենթակայության կազմակերպությունների աշխատակիցների հետ անց են կացվել ուսուցողական դասընթացներ, որում ներկայացվել են «Եկամտային հարկի մասին» և «Կուտակային կենսաթոշակների մասին» ՀՀ օրենքները, ՀՀ կառավարության 2012 թվականի մայիսի 31-ի թիվ 692-Ն որոշումը, որը վերաբերվում է մինչև «Եկամտային հարկի մասին» ՀՀ օրենքի ուժի մեջ մտնելը վարձու աշխատողներին հարկումից հետո վճարման ենթակա աշխատավարձի հիման վրա աշխատավարձի մեծության որոշման կարգը, ՀՀ կառավարությանն առընթեր պետական եկամուտների կոմիտեի նախագահի 2012 թվականի հունիսի 26-ի թիվ 196-Ն և 197-Ն հրամանները: Ներկայացվել է նաև «Նվազագույն աշխատավարձի մասին» ՀՀ օրենքում կատարված փոփոխությունը, համաձայն որի նվազագույն աշխատավարձի չափը սահմանվել է 35000 դրամը:

Մարզի համայնքների ղեկավարներին և մարզպետարանի ենթակայության կազմակերպություններին առաջարկվում է կատարել 2013 թվականի համար պաշտոնային դրույքաչափերի հաշվարկներ, հիմք ընդունելով վերը նշված օրենքների և որոշումների պահանջները, քանի որ տեղական բյուջեների նախագծերի, իսկ մարզպետարանի ենթակայության կազմակերպությունների կողմից ծախսերի նախահաշիվների կազմման ընթացքում նշված հաշվարկներն անհրաժեշտություն է:

ՀՀ Տավուշի մարզպետարանի աշխատակազմի ֆինանսական և սոցիալ-տնտեսական զարգացման վարչության կողմից համայնքների, մարզպետարանի ենթակայության բոլոր կազմակերպությունների էլեկտրոնային հասցեներով ուղարկվել են վերը նշված բոլոր օրենքները, որոշումները և սահմանված կարգերը, ինչպես նաև 2013 թվականի աշխատավարձի հաշվարկման բանաձևը:   
Հանձնարարվեց.

ՀՀ Տավուշի մարզպետի օգնական Հ.Քոչարյանին`
· Ներկայացնել տեղեկանք` համայնքներում ինտերնետ կապի հասանելիության մասին:
Մարզպետարանի ենթակայության կազմակերպությունների ղեկավարներին.

· Սահմանված ժամկետում ավարտել պաշտոնային դրույքաչափերի հաշվարկները:
Առաջարկվեց.

Մարզի  համայնքների ղեկավարներին.

· Միջոցներ ձեռնարկել “Եկամտային հարկի մասին”, “Կուտակային կենսաթոշակների մասին” ՀՀ օրենքների և ՀՀ կառավարության 2012 թվականի մայիսի 31-ի թիվ 692-Ն որոշման պահանջների կատարման ուղղությամբ:
5. ԳՆՈՒՄՆԵՐԻ ԳՈՐԾԸՆԹԱՑՈՒՄ ԱՌԿԱ ԽՆԴԻՐՆԵՐԻ ՄԱՍԻՆ

/Զեկ.` Ռ.Ներսեսյան – ՀՀ Տավուշի մարզպետարանի աշխատակազմի ֆինանսական և 

սոցիալ-տնտեսական զարգացման վարչության պետ/
Զեկուցողը նշեց, որ մարզպետարանի կողմից համայնքներում իրականացվող իրավական և մասնագիտական հսկողության ընթացքում մարզպետարանի աշխատակազմի ֆինանսական և սոցիալ-տնտեսական զարգացման վարչության կողմից ուսումնասիրվում է համայնքների տեղական բյուջեներով նախատեսված ապրանքներրի, աշխատանքների և ծառայությունների գնման գործընթացը: Բացառությամբ քաղաքային և մի քանի գյուղական  համայնքների, մնացած համայնքներում  ապրանքներրը, աշխատանքները և ծառայությունները ձեռք են բերվում ՙՙԳնումների մասին՚՚ ՀՀ օրենքի պահանջների խախտումներով կամ ընդհանրապես անտեսվում են օրենքով սահմանված պահանջների կատարումը, որը  արձանագրվում է ՀՀ տարածքային կառավարման նախարարություն ներկայացվող տեղեկանքներում:

Համայնքները տեղական բյուջեները հաստատելուց հետո չեն հաստատում տվյալ տարվա ընթացքում իրականացվելիք գնումների պլանը, իսկ ՀՀ կառավարության 10.02.2011թ թիվ 168-Ն որոշմամբ  հաստատված ՙՙ Գնումների գործընթացի կազմակերպման կարգի՚՚ 22-րդ կետի համաձայն գնման գործընթացի կազմակերպման իրավական հիմքը գնումների պլանի առկայությունն է, կամ գնման պահանջի ծագման օր է համարվում գնումների պլանի հաստատման օրը: Գնման գործընթացը սկսելու համար գնման առական պետք է ներառված լինի  գնումների պլանում: Եթե տվյալ տարվա ընթացքում լրացուցիչ գնում կատարելու համար նախատեսվում են ֆինանսական միջոցներ, ապա գնումների պլանում կատարվում է լրացում: Գնումների պլանի հաստատելու օրվան հաջորդող հինգ աշխատանքային օրվա ընթացքում սահմանվում է պատասխանատու ստորաբաժանում, որը հաստատում է գնման առարկաների   բնութագրերը և մասնակիցների որակավորման չափանիշները: Վերլուծությունը ցույց է տալիս, որ մինչև 1.0 մլն դրամ նախահաշվային արժեքով ապրանքները, աշխատանքները և ծառայությունները ձեռք են բերվել բանակցային  ընթացակարգով՝ առանց գնումների հայտարարությունը նախապես հայտարարելու (մեկ աղբյուրից գնման ձևով):

ՀՀ կառավարության 2012թ սեպտեմբերի 20-ի թիվ 1259-Ն որոշմամբ ՀՀ կառավարության 2011թ փետրվարի 10-ի թիվ 168-Ն որոշման մեջ կատարվել են փոփոխություններ և լրացումներ, որի համաձայն գնվելիք ապրանքները, աշխատանքները և ծառայությունները անկախ նախահաշվային գնի մեծությունից պետք է ձեռք բերվեն շրջանակային համաձայնագրերով  կամ մրցակցային  ընթացակարգերով:

Նույնատիպ խնդիրներ և պրոբլեմներ առկա են նաև մարզպետարանի ենթակայության կրթական ոլորտի ՊՈԱԿ-ներում և առողջապահական ՓԲԸ-ներում:

ՀՀ ֆինանսների նախարարության 10.08.2012թ  գրությամբ գնումների մասին ՀՀ օրենսդրության իմացության  գործընթացի կազմակերպման նպատակով պահանջվել է ՀՀ ֆինանսների նախարարություն ներկայացնել  մարզպետարանի ենթակայության                 ՊՈԱԿ-ների և ՓԲԸ-ների գնումների համակարգողների տվյալները: ՀՀ Տավուշի մարզպետարանի աշխատակազմի 30.07.2012թ գրությամբ պահանջվող  տեղեկատվությունը ներկայացվել է ՀՀ ֆինանսների նախարարության աշխատակազմ:

Գնումների մասին իմացության գնահատման քննությունը կազմակերպվել է ՀՀ ֆինանսների նախարարության ՙՙՈւսուցման կենտրոն՚՚ ՊՈԱԿ-ում: ՀՀ ֆինանսների նախարարության աշխատակազմի 29.08.2012թ գրությամբ մարզպետարանին է տրամադրվել գնումների մասին ՀՀ օրենսդրության իմացության գնահատման քննությունների անցկացման օրերը՝ 2012թ հոկտեմբերի 22-ը և 24-ը, որում ներառվել են մարզպետարանի ենթակայության առողջապական ՓԲԸ-ների համակարգողները:

Վերլուծությունը ցույց է տալիս, որ թե բաժնետիրական ընկերությունների և թե կրթական ոլորտի ՊՈԱԿ-ների համակարգողներ են ներկայացվել տարբեր մասնագիտությունների տեր անձինք (տնտեսվար, օպերատոր, ուսուցիչ, զինղեկ, բուժվիճակագիր և այլն), որոնք իրենց մասնագիտական որակավորումով չեն կարող հանձնել իմացության գնահատման քննությունները: Գնումների համակարգողները քննությունները պետք է հանձնեն մինչև 2013թ հունվարի 1-ը: Նշված ժամկետում քննությունը հաջողությամբ չհանձնած կամ քննությանը չներկայացած անձինք չեն կարող հանդես գալ որպես գնումների համակարգողներ:

Առաջարկվեց. 

Մարզի  համայնքների ղեկավարներին.

· 2013թ գնումների գործընթացը իրականացնել` առաջնորդվելով  ՙՙԳնումների մասին՚՚ ՀՀ օրենքի պահանջներով, ՀՀ կառավարության 2011թ փետրվարի           10-ի թիվ 168-Ն որոշմամբ սահմանված գնումների գործընթացի կազմակերպման կարգով և ՀՀ կառավարության 2012թ սեպտեմբերի 20-ի թիվ 1259-Ն որոշման լրացումներով և փոփոխություններով:
Հանձնարարվեց.

ՀՀ Տավուշի մարզպետարանի աշխատակազմի կրթության, մշակույթի և սպորտի վարչության պետ Ա.Փաշինյանին և աշխատակազմի ՏԻ և ՀԳՄ հարցերով վարչության պետ Մ.Մխիթարյանին`
Ներկայացնել տեղեկատվություն` դպրոցներում և համայնքապետարաններում գնումների պատասխանատուների վերաբերյալ:

6. ՄԱՐԶԻ ԾՆՆԴՕԳՆՈՒԹՅՈՒՆ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆՆԵՐՈՒՄ ՊԵՏԱԿԱՆ ՀԱՎԱՍՏԱԳՐԵՐԻ ՆԵՐԴՐՄԱՆ ԳՈՐԾԸՆԹԱՑԻ ՎԵՐԱԲԵՐՅԱԼ
-------------------------------------------------------------------------------------------------------------------------------------------

/Զեկ.` Կ.Դովլաթբեկյան – ՀՀ Տավուշի մարզպետարանի աշխատակազմի 
առողջապահության և սոցիալական ապահովության վարչության պետ/
Զեկուցողը նշեց, որ 2008թ-ի հունիս ամսից մարզի բոլոր բուժհաստատություններում  մեկնարկվեց <Ծննդօգնության պետական հավաստագրի> ներդրման գործընթացը: Համաձայն ՀՀ Առողջապահության նախարարի 30.05.2005թ-ի թիվ 761-Ա հրամանի բոլոր բուժհաստատություններին տրամադրվեցին պետական հավաստագրեր ` ըստ նրանց կողմից հաշվառված հղիների թվի:   Հավաստագրերը մարզպետարանի կողմից բաշխվեցին բուժհաստատությունների հայտերի համաձայն:

Տավուշի մարզպետի 2008թ-ի հուլիսի 2-ի թիվ 26-Ա կարգադրությյան համաձայն ստեղծվեց հանձնաժողով , որի խնդիրն էր իրականացնել <Ծննդօգնության պետական հավաստագրի> ներդրման գործընթացը, մոնիտորինգի աշխատանքները պարբերական վերլուծության  գնահատման և ամփոփ տեղեկանքի ներկայացման աշխատանքները:

Հանձնաժողովի կարևոր խնդիրներից էր նաև առաջարկությունների ներկայացումը` գործընթացի բարելավման վերաբերյալ :

Հավաստագիրը կնոջ համար պետության կողմից երաշխավորված անվճար մանկաբարձական օգնության իրավունքը հաստատող փաստաթուղթ է և տրվում է ՀՀ օրենսդրությամբ սահմանված կարգով անվճար բուժօգնության իրավունք ունեցող հղի կանանց: Մարզի տարածքում գործող բժշկական հաստատություններին պետական հավաստագրերի ձևաթղթերը հատկացվում են մարզպետարանի կողմից:

Մարզպետարանի առողջապահության և սոց. ապահովության վարչությունը եռամսյակը 1 անգամ մինչև տվյալ եռամսյակի վերջին տասնօրյակը ներկայացնում է հայտեր հաջորդ եռամսյակի համար հավաստագրերի անհրաժեշտ քանակի վերաբերյալ` հաշվառված հղիների թվին համաձայն: Հաշվետու եռամսյակին հաջորդող առաջին տասնօրյակի ընթացքում ներկայացնում են հաշվետվություն հավաստագրերի օգտագործված, անվավեր ճանաչված և մնացորդային քանակների վերաբերյալ:

Վերոնշյալ գործընթացը հաջողությամբ ներդրվել և շարունակում է իրականացվել մեր մարզում: Մարզում գործող 6 ծննդօգնություն իրականացնող և 20 առաջնային բուժօգնություն իրականացնող բուժհաստատությունները անխափան ստացել են հավաստագրեր և իրականացրել են նրանց բաշխումը հաշվառված հղիներին:

Օրենքով սահմանված դեպքերում, երբ կինը չի ունեցել անձը հաստատող փաստաթուղթ և չի հաճախել կանանց կոնսուլտացիա հավաստագիրը տրամադրել է բժշկական ծառայություն մատուցած հաստատության կողմից` հանձնաժողովայի որոշման հիման վրա:
Հանձնարարվեց.

ՀՀ Տավուշի մարզպետարանի աշխատակազմի առողջապահության և սոցիալական ապահովության վարչության պետ Կ.Դովլաթբեկյանին.

· Այսուհետ ևս ապահովել ծննդօգնության հավաստագրերի ստացումն ու բաշխումը մարզի բուժհաստատություններում գրանցված հղիներին:
· Ծննդօգնության ոլորտում շարունակել հավաստագրերի ներդրման ուղղությամբ տարվող իրազեկման աշխատանքները, որոնք կնպաստեն ստվերային գումարների առաջացմանը: 

7. ԳՅՈՒՂԱՏՆՏԵՍԱԿԱՆ ԱՇԽԱՏԱՆՔՆԵՐԻ 2012 ԹՎԱԿԱՆԻ ԱՐԴՅՈՒՆՔՆԵՐԻ ՄԱՍԻՆ
-------------------------------------------------------------------------------------------------------------------------------------------

/Զեկ.` Ռ.Մելիքջանյան – ՀՀ Տավուշի մարզպետարանի աշխատակազմի 
գյուղատնտեսության և բնապահպանության վարչության պետ/
Զեկուցողը նշեց, որ մարզում գինու գործարանների կողմից մթերվել է 7486 տոննա խաղող: Մթերվել է 1164 տ պտուղ,հատապտուղ,բանջարեղեն,այդ թվում՝ <<Այրումի պահածոների գործարանում>> -  945  տոննա դեղձ, “Էկոգարդեն արտադրական կորպորացիա” ՍՊԸ-ում /գ.Այգեձոր/   - 100 տոննա պտուղ, հատապտուղ,բանջարեղեն, “Իջևանի գինու գործարան” ԲԲԸ-ում - 119 պտուղ:  
Մարզի 42 համայնքի տրամադրվել է 255.15 տոննա աշնանացան ցորենի առաջին վերարտադրության սերմացու՝ 2013 թ. բերքահավաքից հետո 1 կգ-ի համար 160 դրամ վճարելու պայմանով, գյուղացիական տնտեսությունների հետ պայմանագրերի կնքման աշխատանքներն ընթացքի մեջ են: 
Աշնանը 3  համայնքի, այդ թվում՝ Արծվաբերդ- 10 տոննա, Բարեկամավան- 5 տոննա, Դիտավան- 5 տոննա,  տրամադրվել է 20 տոննա ազոտական պարարտանյութ՝ 1 տոննայի արժեքը 120000 դրամով: 

Զեկուցողը նաև նշեց, որ 2012թ.աշնանը մարզին տրամադրվել է 200 տոննա /234200 լիտր/ դիզելային վառելիք՝ 1լիտրի գինը 350 դրամ: ՙՙ Ֆլեշ՚՚ ՍՊԸ-ի հետ կնքվել է մատակարարման պայմանագիր,ըստ որի առ 14.12.2012 թ. համայնքների կողմից վճարվել է 67 661 000 դրամ՝ 193000 լիտրի համար:Գումարների հավաքագրումը շարունակվում է:
Համայնքների ղեկավարների հետ քննարկումների արդյունքում նախատեսվում է 2012թ. մարզում կատարել 5800 հա աշնանացան:Առ 01.11.2012թ. կատարվել է 3270 հա:
Հանձնարարվեց.

ՀՀ Տավուշի մարզպետարանի աշխատակազմի գյուղատնտեսության և բնապահպանության վարչության պետ Ռ.Մելիքջանյանին.
· Հետամուտ լինել մարզում 2012 թվականի աշնանացանի աշխատանքների ժամանակին և պատշաճ կատարմանը:

· Հետևողական լինել մարզին հատկացված դիզելային վառելիքի գումարների վերջնական հավաքագրմանը:

· Կազմակերպել մարզի համայնքներին հատկացված 15 տ ազոտական պարարտանյութի ներկրման և գումարների հավաքագրման աշխատանքները:
ՄԱՐԶՊԵՏ


Ա.ՂՈՒԼԱՐՅԱՆ

